
1. Kjörskrá í Súðavíkurhreppi fyrir sveitastjórnarkosningar 23. maí nk.

Hreppsnefnd staðfesti og áritaði kjörskránna.

2.  Refa- og minkaeyðing.

Sveitarstjóri lagði fram ályktun Búnaðarfélags Reykjafjarðarhrepps dags. 10. maí 1998 þar sem skorað er á sveitarstjórn að leita eftir samningum við grenjaskyttur sem ráðnar verða í vor að leita að nýjum grenjastæðum samhliða hefðbundinni grenjavinnslu.

Sveitarstjóri bar fram tillögu um að gengið verið til samstarfs við þá aðila sem fram koma í minnisblaði hans dags. 10. maí 1998.   Tillagan samþykkt með fjórum atkvæðum.  Heiðar sat hjá og gerði svohljóðandi grein fyrir atkvæði sínu:  Ég tel að það sé um of að ætla sveitarfélögunum að stunda eyðingu á mink, og tel að ríkisvaldið eigi að bera ábyrgð á ákvörðunum sínum og kostnað vegna eyðingar.

Sveitastjórn hvetur til þess að Súðavíkurhreppur og nágrannasveitarfélög sameinist um útboð á eyðingu minks á öllu svæðinu til langtíma og hvetji þannig til þess að heimamenn fái kost á að byggja upp aðstöðu til að sinna þessari þjónustu.   Náist ekki samstaða bjóði Súðavíkurhreppur verkið út innan marka hreppsins.  

3. Útleiga húsa í gömlu byggðinni.

Fyrir lá minnisblað sveitarstjóra dags. 10. maí 1998.    Hreppsnefnd er sammála um leigja Túngötu 20 og suður enda Aðalgötu 2 til aðila sem búa í hreppnum og stunda hér vinnu.   Gjalið verði 65% af samþykkt hreppsins sem er 3,5% af brunabótamati fyrir 12 mánuði.  Lögfræðingi sveitarfélagsins verði falið að skoða með hvaða hætti leigan fer fram innan þeirra kvaða sem á þessum íbúðum eru.

4. Tilboð í hús í gömlu byggðinni.

4.1 Frá Verslunarmannafélagi Reykjavíkur í Nesveg 17 a og b.

Tilboðinu hafnað þar sem kaupverð er ekki viðunandi en Verslunarmannafélagi Reykjavíkur boðið að ganga til viðræðna um kaup á húsinu.

4.2 Frá Ólafi  Júlíussyni í Aðalgötu 26.

Sveitarstjórn sér sér ekki fært að selja húsið að svo komnu þar sem hugsanlega getur komið til þess að húsið verði nýtt á vegum sveitarfélagsins. 

4.3 Frá Garðari Sigurgeirssyni í Nesveg 9.

4.4 Frá Auðunni Karlssyni í Nesveg 9.

Hreppsnefnd er sammála um að ræða dagskrárlina 4.3 og 4.4 saman.  Hreppsnefnd telur sér ekki fært að taka afstöðu til þessara tilboða í Nesveg 9,  þar sem endanleg niðurstaða er ekki komin um eignarhald og tryggingarbætur.

5. Forkaupsréttur að jörðinni Hattardalur.

Heiðar gerði grein fyrir að hann telur að formgalli sé á þessum dagskrárlið og telur að fresta beri dagskrárliðnum til næsta fundar.  Lagður var fram kaupsamningur á milli aðila vegna kaupa á Meiri Hattardalur 1.

Afgreiðslu frestað til næsta fundar vegna formgalla í fundarboði.

6. Leiga á jörðinni Eyri í Mjóafirði.

Hreppsnefnd samþykkir leigu jarðarinnar með þeim hætti sem fram kemur í bréfi landbúnaðarráðuneytinu dags. 21. apríl 1998, að því tilskyldu að löglega skipuð jarðarnefnd samþykki leiguna.

Samþykkt samhljóða. 

7. Verklýsing á vinnu við fótboltavöll – útboð.

Hreppsnefnd er sammála um að bjóða verkið út á grundvelli fyrirliggjandi verklýsingar VST, en setja þó fyrirvara varðandi breytingu á grundun og magntölum verksins.

Heiðar telur óásættanlegt að skipta ekki alveg um jarðveg þar sem  mómold  er í undirstöðu vallarstæðisins.   Verði slíkt gert að ráðum VST, telur hann eðlilegt að það sé algerlega á þeirra ábyrgð. 

8. Starfsmannaráðningar í Súðavíkurskóla - kynning.

Á fundinn mætti Hjördís Hjaltadóttir rekstrarstjóri Súðavíkurskóla. 

Borist hafa umsóknir frá þremur aðilum um störf við skólann, frá kennarahjónum Hreini Þorkelssyni sem sækir um starfs skólastjóra og Auði Rafnsdóttur sem sækir um kennarastöðu,  og frá Önnu Lind Ragnarsdóttur sem sækir um skólastjóra​stöðu.  Heiðar gerði grein fyrir þeim viðræðum sem fóru fram við Hrein og Auði um síðustu helgi, og umsóknir þessara aðila voru lagðar fram á fundinum.  

Rætt var um skipulag skólans, stjórnun og mönnun í leikskólanum.

9. Ársreikningur Súðavíkurhrepps og stofnanna hans 1997 – fyrri umræða. 

Dagskrárliðnum frestað þar sem ársreikningur er ekki tilbúinn. 

Hreppsnefnd er sammála um að við boðaða dagskrá bætist dagskrárliðurinn bréf Sigurðar Kristjánssonar dags. 20.4.1998. 

10. Bréf Sigurðar Kristjánssonar dags. 20.4.1998.

Sveitarstjóra falið að svara Sigurði varðandi þær kvaðir sem á húsinu eru, og  fá frekari upplýsingar um hverjir og hvers konar félag stendur á  bak við erindið.   

Fundargerð upplesin.  Oddviti óskaði eftir athugasemdum við fundargerð.  Engar athugasemdir gerðar.     Fundagerð  samþykkt, fundi slitið kl. 19.05.

